
Annwyl Llŷr, 
 
Ymhellach at fy llythyr o 24 Ebrill. Hoffwn hysbysu'r Pwyllgor fy mod wedi cydsynio i'r 
Gweinidog Gwladol osod Rheoliadau Amodau Ffytoiechydol (Diwygio) 2024 mewn 
perthynas â Chymru. Rwyf wedi gosod Datganiad Ysgrifenedig sydd ar gael yma. 
 
Mae'r Rheoliadau yn gorgyffwrdd â pholisïau datganoledig a byddant yn gymwys i Gymru. 
Mae'r Rheoliadau yn cwmpasu Cymru, Lloegr a'r Alban. Mae'r Offeryn Statudol yn 
ddarostyngedig i'r weithdrefn negyddol a chafodd ei osod gerbron Senedd y Deyrnas 
Unedig ar 9 Mai 2023. Y dyddiad cychwyn yw 31 Mai 2024 ar gyfer mesurau brys a 9 
Tachwedd ar gyfer mesurau nad ydynt yn rhai brys. 
 
Er mai egwyddor gyffredinol Llywodraeth Cymru yw y dylai'r gyfraith sy'n ymwneud â 
materion datganoledig gael ei gwneud a'i diwygio yng Nghymru, y tro hwn ystyrir ei bod yn 
briodol i Lywodraeth y DU ddeddfu ar lefel Prydain Fawr. Mae'r Rheoliadau'n ymwneud â 
maes datganoledig, fodd bynnag, maent yn effeithio ar fewnforio planhigion a chynhyrchion 
planhigion ar draws Prydain Fawr. Mae llawer o'r newidiadau yn y Rheoliadau yn ymwneud 
â mewnforio planhigion a chynhyrchion planhigion. Mae'r rhan fwyaf o'r nwyddau hyn sy'n 
dod i mewn i Gymru yn dod drwy borthladdoedd Lloegr a byddent yn ddarostyngedig i'w 
deddfwriaeth mewnforio. Gallai cyflwyno rheoliadau ar wahân yng Nghymru a Lloegr greu 
baich ychwanegol ar yr Asiantaeth Iechyd Anifeiliaid a Phlanhigion (APHA), ac ar fusnesau, 
masnachwyr a thyfwyr. Mae rheoleiddio ar lefel Prydain Fawr yn sicrhau llyfr statud cydlynol 
a chyson, gyda'r rheoliadau ar gael mewn un offeryn heb unrhyw risg o wahaniaeth 
deddfwriaethol ym Mhrydain Fawr.  Yn ogystal, mae'n debygol y byddai gwneud Rheoliadau 
i Gymru yn unig ar gyfer rhai darpariaethau o fewn yr OS hwn yn golygu goblygiadau o ran 
hysbysu Sefydliad Masnach y Byd (WTO) am y newidiadau. 

Rwyf wedi ysgrifennu llythyr tebyg at Sarah Murphy AS, Cadeirydd y Pwyllgor Deddfwriaeth, 
Cyfiawnder a’r Cyfansoddiad. 
 
Yn gywir,  

 
Huw Irranca Davies AS/MS 
Ysgrifennydd y Cabinet dros Newid Hinsawdd a Materion Gwledig  
Cabinet Secretary for Climate Change and Rural Affairs 
 


